Næmingarnir fara í jólafrí mikudagin 15. desember 
Góðu foreldur og næmingar.
Landsstýrismaðurin í menta- og skúlamálum hevur boðað frá, at nú ið tilmælini í sambandi við korona eru herd, fara skúlarnir í jólafrí fyrr enn ætlað.
Politiski myndugleikin hevur gjørt av, at skúlin og frítíðarskúlin fer heim mikudagin 15. desember. Hetta merkir, at næmingarnir møta ikki í skúlanum frá 16. desember og til seinasta skúladag fyri jól, ið er 21. desember.
[bookmark: _GoBack]Skúlagongdin í Skúlanum við Løgmannabreyt verður tí tillagað fráboðanini frá myndugleikanum.  
Mánadagin 13. desember: 	Næmingarnir fylgja vanligu tímatalvuni. 
Týsdagin 14. desember: 	Næmingarnir fylgja vanligu tímatalvuni.
Mikudagin 15. desember: 	Øll møta kl. 8 og fara í jólafrí kl. 12. 
Vit dansa jólatræ, syngja jólasálmar og hugna okkum. Kanska ein jólapakki verður at fáa frá jólamanninum, áðrenn farið verður í jólafrí.

Skúlin og frítíðarskúlin hava opið í neyðugum vavi
Frá hósdegnum 16. desember til og við týsdegnum 21. desember er skúlin og frítíðarskúlin opin í neyðugum vavi fyri næmingum í 1., 2. og 3. flokki og miðdeildini, har eingin onnur ansing er møgulig.   
Hava tit tørv á hesum tilboði, verða tit biðin um at siga frá sum skjótast og í seinasta lagi týsdagin 14. desember kl. 16. Tit skulu seta tykkum í samband við Høgna Joensen, skúlastjóra, á tlf. 214109 ella Biritu Kjærbo Mortensen, frítíðarskúlaleiðara, á tlf. 584080. 
Onnur siðbundin jólatiltøk: 
Siðbundna og stórfingna jólahaldið í skúlanum, har næmingar skúlans við sjónleiki, dansi og sangi hugtaka foreldur og avvarðandi, er tíanverri avlýst. 
 Jólaguðstænastan í Hoyvíkar kirkju er eisini avlýst, men sagt verður, at Nám og KvF samstarva um at stroyma eina felags skúlaguðstænastu fyri alt landið. Meira verður at frætta um hetta seinni. 
Okkara vón og ynski er, at vit eftir umstøðunum fara at hava tríggjar hugnaligar dagar saman, áðrenn farið verður í jólafrí.
